
ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ ՉԱՓՈՐՈՇԻՉՆԵՐԸ ԵՎ ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ ՃԱՆԱՉԵԼՈՒ ԵՎ 
ԵՐԱՇԽԱՎՈՐԵԼՈՒ ԿԱՐԳԸ ՍԱՀՄԱՆԵԼՈՒ  ՄԱՍԻՆ

-------------------------------------------------------------------------------------------------------
Հիմք ընդունելով «Ավելացված արժեքի հարկի մասին» Հայաստանի Հանրապետության օրենքի 15-րդ հոդվածի 1-ին մասի 4-րդ կետի պահանջը` Հայաստանի  Հանրապետության կառավարությունը   որոշում է՝

1. Սահմանել` 

1) հանրակրթության ոլորտում իրականացվող կրթական բնույթի առարկայական մրցույթների, մրցաշարերի, օլիմպիադաների չափորոշիչները` համաձայն N 1 հավելվածի,
2) հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները ճանաչելու և երաշխավորելու  կարգը`  համաձայն N  2 հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
ՀԱՎԵԼՎԱԾ N 1

ՀՀ  կառավարության
 2014 թվականի ---   N ---  Ն   որոշման 

ՉԱՓՈՐՈՇԻՉՆԵՐ
ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ  ԿՐԹԱԿԱՆ ԲՆՈՒՅԹԻ 
ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ 

1. Հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները` հանրակրթական ուսումնական հաստա​տության սովորողների գիտելիքների, կարողությունների ու հմտությունների բացա​հայտմանը, գնահատմանն ու զարգացմանն ուղղված, տարբեր բովանդակության, մեկ կամ մի քանի փուլով կազմակերպվող միջոցառումներ են:

2. Հանրակրթության ոլորտում իրականացվող կրթական բնույթի առարկայական մրցույթների, մրցաշարերի, օլիմպիադաների չափորոշիչներն են`
1) վերջին 3 տարվա ընթացքում հանրակրթական հիմնական ծրագրեր իրականացնող ուսումնական հաստատությունների առնվազն 10000 և ավելի սովորողների մասնակցություն Հայաստանի Հանրապետության ամբողջ տարածքում,
2) հանրակրթության ոլորտում իրականացվող կրթական բնույթի առարկայական մրցույթների, մրցաշարերի, օլիմպիադաների ծրագրային բովանդակության Հայաստանի Հանրապետության կառավարության որոշմամբ հաստատված` հանրակրթության պետական չափորոշչին և Հայաստանի Հանրապետության կրթության և գիտության նախարարի հրամանով հաստատված` առարկայական չափորոշիչներին համապատասխանություն, 
3) կրթական միջավայրի` անհրաժեշտ ուսումնաօժանդակ նյութերի, խրախուսման միջոցների ապահովում:
ՀԱՎԵԼՎԱԾ N  2

ՀՀ  կառավարության
 2014 թվականի ---   N ---  Ն   որոշման 

ԿԱՐԳ
ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ  ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ 
ՃԱՆԱՉԵԼՈՒ ԵՎ ԵՐԱՇԽԱՎՈՐԵԼՈՒ 
1. Հանրակրթության ոլորտում իրականացվող կրթական բնույթի առարկայական մրցույթներ, մրցաշարեր, օլիմպիադաներ (այսուհետ՝ մրցույթ, մրցաշար, օլիմպիադա) անցկացնող կազմակերպությունը (այսուհետ՝ կազմակերպություն) դիմում է կրթության պետական կառավարման լիազորված մարմին (այսուհետ՝ Նախարարություն)` սույն որոշման 1-ին հավելվածով սահմանված չափորոշիչներին  համա​պատասխան ճանաչում և երաշխավորություն ստանալու համար: 
2. Կազմակերպությունը, մրցույթի, մրցաշարի, օլիմպիադայի անցակցումից առնվազն 1 ամիս առաջ, դիմում է Նախարարություն և ներկայացնում՝
1) մրցույթի, մրցաշարի, օլիմպիադայի ծրագիրը, որում ներկայացված են մրցույթի, մրցաշարի, օլիմպիադայի բովանդակությունը,  նպատակները, իրականացման սկզբունքները, ակնկալվող արդյունքը,
2) մրցույթի, մրցաշարի, օլիմպիադայի կազմակերպման պայմանները, ժամանակացույցը, կանոնները (կանոնադրությունը),
3) մրցույթին, մրցաշարին, օլիմպիադային նախորդ երեք տարիների մասնակիցների թվաքանակի վերաբերյալ տեղեկատվություն,
4) մրցույթի, մրցաշարի, օլիմպիադայի անցկացման ծախսերի նախահաշիվը, ինչպես նաև նախորդ երեք տարիներին մրցույթի մրցաշարի, օլիմպիադայի ավարտական և ամփոփման փուլից հետո Հայաստանի Հանրապետության օրենսդրությամբ սահմանված ծախսերը հիմնավորող անհրաժեշտ փաստաթղթերի վերաբերյալ ամփոփ տեղեկանք: 
3.  Նախարարությունը դիմումը քննության է առնում մեկամսյա ժամկետում:
4. Սույն որոշման 1-ին հավելվածով սահմանված չափորոշիչներին համապատասխանելու դեպքում մրցույթը, մրցաշարը, օլիմպիադան ճանաչվում և երաշխավորվում են Հայաստանի Հանրապետության կրթության և գիտության  նախարարի հրամանով, որի մասին 3 աշխատանքային օրվա ընթացքում տեղեկացվում է կազմակերպությանը:  

5. Սույն որոշման 1-ին հավելվածով սահմանված չափորոշիչներին անհամապատասխանության դեպքում Նախարարությունը 3 աշխատանքային օրվա ընթացքում մերժման մասին տեղեկացնում է կազմակերպությանը`  պատճառաբանված հիմնավորմամբ: 

ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ ՉԱՓՈՐՈՇԻՉՆԵՐԸ ԵՎ ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ ՃԱՆԱՉԵԼՈՒ ԵՎ 
ԵՐԱՇԽԱՎՈՐԵԼՈՒ ԿԱՐԳԸ ՍԱՀՄԱՆԵԼՈՒ  ՄԱՍԻՆ>> ՀՀ կառավարության 
որոշման նախագծի
Որոշման ընդունման անհրաժեշտությունը բխում է «Ավելացված արժեքի հարկի մասին» ՀՀ օրենքի 15-րդ հոդվածի 1-ին մասի 4-րդ կետի պահանջից, որով որպես ավելացված արժեքի հարկից ազատման իրավական հիմք, նախատեսվում է կրթական բնույթի առարկայական մրցույթների, մրցաշարերի, օլիմպիադաների կրթության և գիտության բնագավառում պետական կառավարման լիազոր մարմնի կողմից ճանաչում և երաշխավորում: Օրենքի նշված պահանջներից հետևում է, որ ՀՀ կառավարության կողմից պետք է կարգավորվեն հանրակրթության ոլորտում իրականացվող կրթական բնույթի առարկայական մրցույթները, մրցաշարերը, օլիմպիադաները  երաշխավորելու, ինչպես նաև դրանք ճանաչելու հետ կապված հարաբերությունները:
Արմեն Աշոտյան
Տեղեկանք 

<<ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ ՉԱՓՈՐՈՇԻՉՆԵՐԸ ԵՎ ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ ՃԱՆԱՉԵԼՈՒ ԵՎ 
ԵՐԱՇԽԱՎՈՐԵԼՈՒ ԿԱՐԳԸ ՍԱՀՄԱՆԵԼՈՒ  ՄԱՍԻՆ>>  ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
Ներկայացվող <<ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ ՉԱՓՈՐՈՇԻՉՆԵՐԸ ԵՎ ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ ՃԱՆԱՉԵԼՈՒ ԵՎ ԵՐԱՇԽԱՎՈՐԵԼՈՒ ԿԱՐԳԸ ՍԱՀՄԱՆԵԼՈՒ  ՄԱՍԻՆ>> ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
Տեղեկանք

<<<<ՀԱՅԱUՏԱՆԻ ՊԵՏԱԿԱՆ ՃԱՐՏԱՐԱԳԻՏԱԿԱՆ ՀԱՄԱԼUԱՐԱՆ (ՊՈԼԻՏԵԽՆԻԿ)>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 8-Ի N 1315-Ն, 2005 ԹՎԱԿԱՆԻ ՍԵՊՏԵՄԲԵՐԻ 15-Ի N 1717-Ն և 2009 ԹՎԱԿԱՆԻ ՕԳՈՍՏՈՍԻ 27-ի N 1015-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>>
   ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
Ներկայացվող <<ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԻ, ՄՐՑԱՇԱՐԵՐԻ, ՕԼԻՄՊԻԱԴԱՆԵՐԻ ՉԱՓՈՐՈՇԻՉՆԵՐԸ ԵՎ ՀԱՆՐԱԿՐԹՈՒԹՅԱՆ ՈԼՈՐՏՈՒՄ ԻՐԱԿԱՆԱՑՎՈՂ ԿՐԹԱԿԱՆ ԲՆՈՒՅԹԻ ԱՌԱՐԿԱՅԱԿԱՆ ՄՐՑՈՒՅԹՆԵՐԸ, ՄՐՑԱՇԱՐԵՐԸ, ՕԼԻՄՊԻԱԴԱՆԵՐԸ ՃԱՆԱՉԵԼՈՒ ԵՎ ԵՐԱՇԽԱՎՈՐԵԼՈՒ ԿԱՐԳԸ ՍԱՀՄԱՆԵԼՈՒ  ՄԱՍԻՆ>> ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:
ԱՄՓՈՓԱԹԵՐԹ
ՀՀ կառավարության որոշման նախագծի
 վերաբերյալ դիտողությունների և առաջարկությունների
	Առարկության, առաջարկության հեղինակը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1.ՀՀ արդարադատության նախարարություն


	1.  Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:



2. Նախագիծը չի համապատաս-խանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ «Ավելացված արժեքի հարկի մասին» ՀՀ օրենքի 15-րդ հոդվածի 1-ին մասի 4-րդ կետում՝ որպես ավելացված արժեքի հարկից ազատման իրավական հիմք, նախատեսվում է կրթական բնույթի առարկայական մրցույթների, մրցաշա-րերի, օլիմպիադաների կրթության և գիտության բնագավառում պետական կառավարման լիազոր մարմնի կողմից ճանաչում և երաշխավորում: Օրենքի նշված պահանջներից հետևում է, որ ՀՀ կառավարության կողմից պետք է կարգավորվեն հանրակրթության ոլոր-տում իրականացվող կրթական բնույթի առարկայական մրցույթները, մրցաշա-րերը, օլիմպիադաները  երաշխավո-րելու, ինչպես նաև դրանք ճանաչելու հետ կապված հարաբերությունները, մինչդեռ նախագծով կարգավորվում են միայն հանրակրթության ոլորտում իրականացվող կրթական բնույթի առարկայական մրցույթները, մրցաշա-րերը, օլիմպիադաները երաշխավորելու հետ կապված հարաբերությունները: Ելնելով վերոգրյալից՝ նախագծով անհրաժեշտ է կարգավորել նաև հանրակրթության ոլորտում իրականաց-վող կրթական բնույթի առարկայական մրցույթները, մրցաշարերը, օլիմպիա-դաները ճանաչելու հետ կապված հարաբերությունները:Հիշյալ առաջար-կությունը բխում է  «Ավելացված արժեքի հարկի մասին» ՀՀ օրենքի 15-րդ հոդվածի 1-ին մասի 4-րդ կետի, ինչպես նաև «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջներից: 

3.Նախագծում իրավական այլ ակտերի նորմերի անհարկի կրկնություններ առկա չեն:


4.  Նախագծում անհրաժեշտ բոլոր հարցերը կարգավորված չեն: Այսպես՝ նախագծի 2-րդ հավելվածի 3-րդ կետի համաձայն նախագծի 1-ին հավելվածով սահմանված չափորոշիչներին համա-պատասխանելու դեպքում մրցույթը, մրցաշարը, օլիմպիադան երաշխավոր-վում են ՀՀ կրթության և գիտության նախարարի հրամանով: Այդ առումով պարզ չէ, թե ինչ ժամկետներում է նախարարությունը քննության առնում կազմակերպության դիմումը և տեղե-կացնում դիմում ներկայացրած կազմա-կերպությանը մրցույթը, մրցաշարը կամ օլիմպիադան երաշխավորելու մասին: Ելնելով վերոգրյալից՝ նախագծում անհրաժեշտ է նախատեսել դրույթներ կազմակերպության դիմումի քննության ժամկետների, ինչպես նաև մրցույթը, մրցաշարը կամ օլիմպիադան երաշխա-վորելու դեպքում կազմակերպությանը տեղեկացնելու ժամկետների վերաբեր-յալ:

5. Նախագիծն իր մեջ ՀՀ կառավարության 2009թ. հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագա-վառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Նախագծում առկա են հստակեցման և խմբագրման կարիք ունեցող դրույթներ: Այսպես՝ նախագծի 1-ին հավելվածի 2-րդ կետի 2-րդ ենթակետում նշված «Հանրակրթության պետական չափորոշչին և առարկայական չափորոշիչներին համապատասխան» բառերից առաջ անհրաժեշտ է լրացնել «ՀՀ կրթության և գիտության նախարարի կողմից հաստատված» բառերը: 

7. Օրենսդրական տեխնիկայի կանոնները պահպանված են: 

8. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ և 6-րդ կետերին:
	Ընդունված է :
	

	2. ՀՀ ԿԱ պետական եկամուտների կոմիտեի
	«Հանրակրթության ոլորտում իրակա-նացվող կրթական բնույթի առար-կայական մրցույթների, մրցաշարերի, օլիմպիադաների չափորոշիչները և հանրակրթության ոլորտում իրակա-նացվող կրթական բնույթի առարկա-յական մրցույթները, մրցաշարերը, օլիմ-պիադաները երաշխավորելու կարգը սահմանելու մասին» ՀՀ կառավարու-թյան որոշման լրամշակված նախագծի վերաբերյալ առաջարկություններ չկան:
	
	

























































































































































